
	ఉ.	
బాలవయస్సునందు నిను బాయక నందునిచెల్లె లిచ్చతోఁ

బాలనఁ జేసి పెంచి పరిపక్వవయస్సున నిన్నుఁ జూచి గో

పాలక నన్నుఁ బొందుమనఁ బాలనఁ జేసితి రాధికాసతిన్

లోలతతో జనార్దన త్రిలోకనుతా వ...

	ఉ.	
పన్నగవైరి యింద్రునిసభాసదులందఱ గెల్చి యాసుధన్

గొన్నవిధాన భూపతులకోటుల గెల్చి రమాలలామఁ గై

కొన్నమహానుభావ ననుఁ గూరిమితోఁ గృపఁజూడుమయ్య యా

పన్నుఁడనయ్య దీనజనపాల హరీ వ...

	ఉ.	
ఏమని విన్నవింతు నిఁక నేమి దలంచెద నీమహత్త్వమున్

బామరు లాడునింద విని పాపుకొనన్ గుహఁ జొచ్చి బల్మి భా

మామణియున్ శమంతకము మానుగఁ దెచ్చినయట్టికృష్ణ యో

క్ష్మామరసేవ్య కైకొనవె జాంబవతిన్ వ..

	ఉ.	
దేవ జగన్నివాస జగతీధవ దూరితినంచు భీతితోఁ

గావుమటంచు నిన్నజుఁడు గానుకనిచ్చెను సత్యభామ నీ

వావనిత గ్రహించి మఱి యాతనిఁ గాచినభంగి కావు మో

పావనమూర్తి యోపతితపావన నన్ వ...

ఇందునిభాననా సురల నింపుగఁ బ్రోచినప్రోడ దేవకీ

నందన గోపికాహృదయనందన లక్ష్మణ భానుపుత్రిఁ గా

